ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

Պրոբացիայի ծառայությունն, օրենսդրությամբ Ծառայությանը վերապահված ի թիվս մի շարք գործառույթների, մշակում և իրականացնում է կրթական, մասնագիտական վերապատրաստման և վերաորակավորման, զբաղվածությանն ուղղված միջոցառումներ և ծրագրեր՝ պրոբացիայի շահառուների վերասոցիալականացման նպատակով: Նշված ծրագրերի իրականացման նպատակով Եվրոպայի Խորհրդի աջակցությամբ «Աջակցություն Հայաստանում պրոբացիայի ծառայության զարգացմանը» ծրագրի շրջանակներում 2022 թվականի դեկտեմբերին Արարատի մարզի Արարատ քաղաքում հիմնվել է «Ուսումնական կենտրոն», որտեղ պրոբացիայի շահառուների համար իրականացվում են «Կահույքաշինության հիմունքներ», «Կարի հիմունքներ», «Կոսմետոլոգիական հմտություններ» և «Վարսավիրական հմտություններ» մասնագիտություններով դասընթացներ։ Նշված դասընթացներն իրականացվում են որակավորված մասնագետների կողմից՝ մասնագիտական գործիքներով և սարքավորումներով հագեցած լսարաններում: 
Հաշվի առնելով Երևանում հաշվառված պրոբացիայի շահառուների ծավալն ու վերջիններիս կողմից նշված դասընթացների նկատմամբ հետաքրքրությունը և ներգրավվածությունը, ինչպես նաև կարևորելով վերասոցիալականացման և վերականգնողական ծրագրերի իրականացումը՝  նախատեսվում է Կենտրոնը տեղափոխել Երևան քաղաք, ինչը հնարավորություն կընձեռի ավելի շատ շահառու ներգրավել իրականացվող ծրագրերին ոչ միայն Երևանից, այլև՝ հարակից մարզերից:  
Հաշվի առնելով, որ ներկայիս Կենտրոնի տարածքը տրամադրված է Ծառայությանը վարձակալական հիմունքներով, Կենտրոնի տեղափոխմամբ կիրականացվի նաև ֆինանսական միջոցների խնայողություն, ինչպես նաև կկրճատվեն Երևանից շահառուների տեղափոխման համար իրականացվող տրանսպորտային ծախսերը։ 
Ելնելով վերոգրյալից, ինչպես նաև առաջարկված տարածքների ուսումնասիրության արդյունքներից՝ ՀՀ արդարադատության նախարարությունը դիմել է ՀՀ տարածքային կառավարման և ենթակառուցվածքների նախարարություն՝ Հայաստանի Հանրապետության արդարադատության նախարարության պրոբացիայի ծառայության «Ուսումնական կենտրոնի» Երևան քաղաք տեղափոխելու նպատակով, ՀՀ ՏԿԵՆ պետական գույքի կառավարման կոմիտեի տնօրինության քաղաք Երևան, Մալաթիա-Սեբաստիա Ծ. Իսակովի պողոտա 50/12 հասցեում գտնվող ինժեներական մասնաշենքի 1-ին հարկից 357.7 քառ. մետր ընդհանուր մակերեսով տարածքը, որից 15.5 քառ.մետր մակերեսով ընդհանուր օգտագործման սան.հանգույցը Պրոբացիայի ծառայությանն ամրացնելու խնդրանքով: 
Հիմք ընդունելով վերոգրյալը՝ Պետական գույքի կառավարման կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Մալաթիա-Սեբաստիա Ծ. Իսակովի պողոտա 50/12 հասցեում գտնվող ինժեներական մասնաշենքի 1-ին հարկից 357.7 քառ. մետր ընդհանուր մակերեսով տարածքը, որից 15.5 քառ.մետր մակերեսով ընդհանուր օգտագործման սան.հանգույցը հետ վերցնել Կոմիտեից և ամրացնել ՀՀ ԱՆ պրոբացիայի ծառայությանը:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  
